
 

 

 

 

 

 

 

 

 

No. 192 
 

D E K R È  E G Z E K I T I F 

 
 

LÒD EGZEKITIF K AP ENPOZE YON ENTEGRITE KONTINYÈL FOUNISÈ  

OBLIGASYON NAN KONTRA ETA YO 

 

ETAN DONE, Eta New York, atravè ajans ak otorite li yo, gen kontra avèk yon gwo gam founisè, 

konpayi sèvis, ak lòt kontraktè pou konstwi travay piblik yo epi jwenn machandiz, sèvis, ak teknoloji nan 

plizyè kapasite; 

 

ETAN DONE, li endispansab pou Eta a mennen biznis sèlman avèk antite ki responsab pou asire lajan 

kontribyab yo pa peye antite yo oswa moun ki manke entegrite, ki pa kapab bay pèfòmans ki pou satisfè, 

oswa yo echwe pou konfòme yo anba lwa ki deja egziste yo;  

 

ETAN DONE, Lwa ak politik piblik New York mande depi byen lontan pou antite ki ta vle fè yon òf pou 

kontra Eta pou yo jwenn yo responsab nan moman kontra a lè y ap demontre yo gen kapasite finansye ak 

òganizasyon nesesè a, otorite legal, ak entegrite (toude antite yo ak prensipal li yo), epi, kote sa apwopriye, yo 

montre pèfòmans satisfezan sou kontra gouvènman anvan yo;  

 

ETAN DONE, ajans Eta ak otorite aktyèl yo gen kapasite pou yo entèdi oswa jije yo pa kalifye pou òf 

alavni nenpòt kontraktè, founisè, oswa benefisyè ki te vyole kèk dispoziyon legal, ki gen ladan li, men ki pa 

limite ak sa sèlman, vyolasyon Atik 8 ak 9 Lwa Travay pou volonte ak echèk entansyonèl pou peye pousantaj 

salè ki plis komen an; vyolasyon Atik 25-B Lwa Travay (Lwa Tretman Onèt Endistri Konstriksyon 

(Construction Industry Fair Play Act)) ak Atik 25-C Lwa Travay (Lwa Tretman Onèt Endistri Sèvis Transpò 

Machandiz Komèsyal (Commercial Goods Transportation Industry Fair Play Act)); gouvènman federal la te 

mete nan lis ki eksli pou resevwa kontra federal yo avèk kèk sou kontra, asistans oswa benefis, daprè atik 48 

C.F.R. Sou pati 9-4; yo te jwenn santans pou yon krim yo defini nan Atik 200 Lwa Penal la (Koripsyon ki 

Enplike Sèvitè Piblik yo ak Enfraksyon ki gen Rapò ak yo), Atik 496 (Koripsyon Gouvènman an), oswa atik 

§ 195.20 (Vòlè Gouvènman an); sijè pou yon evalyasyon final amann sivil oswa sanksyon oswa yon lòd pou 

sispann travay, oswa yo te kondane pou yon zak vyolasyon Lwa Konpansasyon Travayè atik §§ 26, 52, oswa 

131; te sijè yon deklarasyon fwod oswa move reprezantasyon entansyonèl oswa mepri volontèman ak 

entansyonèl obligasyon pou patisipe nan yon pwojè posede pa minorite ak fanm; epi plis; ak 

 

 



  

ETAN DONE, atansyon Eta a sou responsablite founisè yo pa ta dwe fini ak pwosesis rekonpans kontra 

a, epi ajans Eta ak otorite yo ta dwe asire ke kontraktè, founisè, ak benefisyè yo rete responsab pandan tout 

tèm kontra yo, epi kontraktè tankou sa yo, founisè yo, ak benefisyè yo ki sijè ak entèdiksyon oswa yo jwenn 

pa responsab pa kapab fè òf sou mache piblik la.  

 

KOUNYA, ANKONSEKANS, MWEN, ANDREW M. CUOMO, Gouvènè Eta New York la, 

konfòmeman ak otorite Konstitisyon an ak lwa Eta New York yo te konfye mwen, avèk dokiman sa a mwen 

bay lòd kòm swit: 

1. “Antite Eta” vle di (i) tout ajans ak depatman sou ki Gouvènè a gen otorite egzekitif epi jan li defini 

nan sou divizyon 3, seksyon 2-a nan Lwa Finans Eta a; epi (ii) tout kòporasyon benefis piblik yo, 

otorite piblik, konsèy, ak komisyon kote Gouvènè a nonmen Prezidan an, Chèf Egzekitif la, oswa 

omwen 50 pousan Manm Konsèy la.  

 

2. “Kontra” dwe vle di tout kontra, afèmaj, sibvansyon oswa enstriman legal ekivalan. 

 

3. Antite Eta yo gen lòd pou evalye – ak itilizasyon pwosesis detèminasyon responsabilite founisè a ki 

egziste deja – menm si moun k ap fè òf yo responsab, baze sou pati enpòtan eleman sa yo: (i) kalite 

finansye ak òganizasyonèl; (ii) otorite legal; (iii) entegrite; ak (iv) pèfòmans pase. Epitou, Antite Eta 

yo oblije detèmine si yon kontraktè, founisè, oswa benefisyè te echwe pou rantre an konfòmite avèk 

nenpòt nan dispoziyon legal ki gen rapò ak eksklizyon an. 

 

4. Si yon Antite Eta dekouvri enfòmasyon ki montre yon kontraktè, founisè, oswa benefisyè kapab pa 

responsab, ka pa responsab ankò pandan tèm kontra a, oswa li sijè a yon eksklizyon pou vyolasyon 

yon dispozisyon legal oswa dispozisyon yo, Antite Eta a gen lòd, selon sa ki aplikab, (i) fè yon analiz, 

revize, fè yon odyans, oswa mennen yon ankèt, ki kapab enkli, men ki pa limite ak sa sèlman, fè yon 

revizyon dokiman konplete pa entèvyou ki enplike kesyonman kontraktè a, founisè, oswa benefisyè ak 

reprezantan yo; epi (ii) pou fè yon detèminasyon apre revizyon, odyans oswa ankèt sa a. 

 

5. Tout antite Eta yo gen obligasyon pou kenbe enfòmasyon sou kontraktè yo, founisè yo, oswa 

benefisyè yo ke yo te jije pa responsab oswa pa kalifye pou òf sou kontra alavni yo oswa sibvansyon 

yo epi yo mande pou yo bay yon lis kontraktè sa yo, founisè yo, oswa benefisyè yo nan Biwo Sèvis 

Jeneral (Office of General Services, OGS) pou afiche sou sit entènèt OGS a nan lespas 5 jou. Lis sa 

dwe enkli non kontrakè sa a, founisè, oswa benefisyè, dat la, ak baz detèminasyon an, epi yo dwe bay 

li nan yon fason ke OGS ap detèmine.  

 

6. OGS gen lòd pou afiche yon lis pa-responsab ak detèminasyon eksklizyon sou sit entènèt piblik OGS 

a. Non kontraktè, founisè, oswa benefisyè sa yo ki eksli sa yo dwe rete afiche sou sit entènèt OGS la 

pandan peryòd ki deziyen nan dispozisyon legal aplikab la ki pèmèt yon eksklizyon konsa. Nan tout 

lòt ka yo, detèminasyon yo dwe rete nan lis la jiskaske OGS resevwa avi yon konklizyon pa yon 

tribinal nan yon jiridiksyon kalifye ke detèminasyon pa-responsab oswa eksklizyon an te gen erè oswa 

jiskaske Avoka Gouvènè an apwouve egzansyon an, nan yon fason ke OGS detèmine.  

 



  

7. Tout Antite Eta ak direktè eta yo apwouve yo dwe konte sou detèminasyon ke lòt Antite Eta te kreye 

pou verifye responsablite an, diskalifikasyon, oswa eksklizyon yon kontraktè, founisè, oswa benefisyè 

nan akizisyon aktyèl ak alavni yo. 

 

8. Tout delege, chèf ajans oswa ministè, oswa yon manm konsèy administrasyon Antite Eta ki chwazi, 

nan absans yon egzanpsyon apwouve, yon kontraktè, founisè, oswa benefisyè, yo te jije ki pa 

responsab, te eksli, oswa otreman ki pa kalifye vyole obligasyon yo antanke ofisye piblik ak/oswa 

obligasyon yo konfye yo antanke yon manm konsèy.  

 

 

 

FÈT anba siyati mwen ak So Prive Eta a nan Vil 

Albany nan kenzyèm jou mwa Janvye 

ane de mil diznèf. 

 

 

SOU LÒD GOUVÈNÈ A  

 

Sekretè Gouvènè a 


